
di TIA, e ta okashond un sustu grandi si.

Sa presenta problema ku memoria of ku konsentrashon.
Ke men ta kos di bobo pensa ku bo no tin mag di
molestia dokter pa un "kos chikitu asina". Pasé sigur un
TIA no ta sin peliger, komo TIA por ta sefial di algu
muchu mas serio: un atake of manera ta bisa ofisial-
mente, un infarto di serebro, 6f CVA (Cerebro Vasculair
Accident).

Saminashon i tratamentu di TIA

Si di loke un pashént konta dokter por konklui ku el a
sufri un TIA (tin biaha el a sufri mas ku unu kaba), ta na
su lugd pa investigda e kaso mas profundamente.
Posiblemente e dokter di kas lo pidi asistensia di un
neurdlogo (spesialista di serebro) i lo envolvi un
kardidlogo (spesialtista di kurason). Tur esaki, pa saka
afo kiko a kousa e TIA -mayoria di biaha e kousa ta:
verkalking (arteriosclerose)- i pa disidi kon grave e kaso
ta. Ku un tratamentu kuidadoso di evitd mas embolia (ku
por ta mas grave).

Den hopi kaso lo opta pa tratamentu ku remedi. Por
ehémpel, pa evita ku e plachinan di sanger ta pega na
otro, ta preskribi acetosal (aspirina).

Remedi pa baha preshon di sanger por ta nesesario pa
mantené preshon di sanger na bon nivel. Asina por
redusi kasi semper pa gran parti e riesgo di mas TIA.
Den kaso eksepshonal tratamentu di TIA ta konsisti di
operashon.

Infarto di serebro

Un infarto of atake di serebro ta kousa dafo permanente
na serebro, komo konsekuensha di un blokeo kompletu
di un arteria.

Meskos ku den kaso di TIA mas parti ta trata di un klompi
di sanger ku a pega den un arteria. Si e opstrukshon dura
muchu largu, e sélulanan di serebro no ta haha oksigeno
i glukosa.

P'esei nan no por kumpli ku nan funshon i nan ta muri.
Den e kaso ei ta bisa ku e pashent a sufri un infarto
(atake) di serebro.

E konsekuenshanan ta dependé di e luga den bo
serebro kaminda e infarto tuma luga. Kasi semper nan ta
grave. Hopi biaha ta presenta paralisis na un banda di
kurpa. Tambe sieguedat parsial of problema ora ta papia
por ta konsekuensia di un atake di serebro. Tin biaha un
pashent ku a sufri un atake di serebro no ta kapas mas

pa komprondé loke nan ta bis'é, i a lubidd nomber di
hende i di kosnan konosi. E fayonan por disparsé, pa gran
parti, ku tempu i ku revalidashon intensivo, pero esei no ta
regla. Paso, e sélulanan di serebro ku a muri durante e
infarto di serebro no ta regenerd manera ta sosodé ku
otro sélulanan di kurpa. Den serka 60% di pashent e
dano kousa pa un infarto di serebro ta permanente. No
ta semper despues di un TIA bo ta hana un atake. Un di
kada 3 hende ku sufri un TIA ta hafa un atake denter di
5 afa. Na Korsou tur afa tin 500 i mas kaso di atake di
serebro i atake inminente.

Maske bo no a sufri ningun TIA, tog tuma pre-
koushon

Anualmente ta presenta sentenares di atake di serebro,
sin ku e pashéntnan a sufri ningun TIA promé. Ke men
nan no a hafia ningun "atvertensia" ku ta pone nan buska
tratamentu. Pero esei no ke men ku no por hasi nada pa
redusi e posibilidat di hafa un atake di serebro. Tin
varios posibilidat pa evita verkalking i asina evita TIA i un
atake di serebro.

Lo mas importante ta un moda di biba salu. Alimento
skohé konsientemente ta promé eksigensia. Usa poko
vet i skohe éextra Virgin Olive Oil 6f margarina ku no ta
bira duru den frishidél. Esaki ta yuda baha nivel di koles-
terol den sanger.

Otro prekoushon general importante ta: no huma, hasi
ehersisio regularmente i evita stres.

Preshon haltu tambe ta un faktor di riesgo i hopi biaha
por bah'é, si un hende adapta su alimento i perkura pa
su peso ta na e nivel

dokter aki un deskripshon kla di e sefalnan ku el a sinti.
E no mester neglisha e sefialnan aki, komo un TIA por ta
SENAL DI UN ATAKE.

Pa mas informashon, Yama:

Fundashon Kuida Nos Kurason
Petroleumweg 7, Korsou, NA
Tel./fax: 868-3114
E-mail: kurason@curweb.com
http://www.curweb.com/kurason/

Fuente: NHS
Di sponser pa:
Aggrenox: remedi ku ta kontene un kombinashon di
asperine i dipyridamole pa evita un di dos atake di
atvertensia serebral of un permanente

o\ Boehringer
||||| Ingelheim

Imprimi pa: Interpress N.V.

2%
£qljs hon

Curacaosche Hartstichting
Fundashon Kuida Nos Kurason

Atulce di Atvertensin
Sercbenl (TIA)




ATAKE ATV Selebral NOBO 10/8/09 11:54 AM Page 2

"UN ATAKE DI ATVERTENSIA SEREBRAL" (Trans(ito-
rio) Ischemisch (sin oksigeno) Accident

Introdukshon

Jufrou Etna un ex-maestro ku tabata duna les di spafié na
skolnan avansa ta dunando lés awor na skol di anochi.
Algun aha pasa e la baha ku penshun pero el a keda ku
smak i sigui duna leés. Ta un hende masha puntual i ku
masha bon manera.

Un anochi tur e alumnonan ta sinta ta warde, e no tin fin di
yega. Nan a keda tur straha, pasombra semper Etna ta
sinta e tin ku sinta warda tur hende kaba di drenta klas.
Porfin nan a miré ta kana ta bini un pia un pia. Nan a
keda masha asombra pasombra ta un hende ku hopi
energia i el a konta nan kuantu kos e ta hasi pa dia.

En todo kaso e ta drenta klas, saluda tur hende, diskulpa
su mes ku e ta lat, pasombra ora e kier a sali kas tabata
manera su man drechi a perde forsa i e no por a wak ku
su wowo drechi. Den di un ratu tur kos a pasa si. Jufrou
Etna ta kuminsa duna su lés.

Despues di mas of menos un kuart'i ora e ta kai sinta i ta
bisa ku e tin masha dol6 di kabes.

E ta kuminsa papia manera lenga pisa i na un dado
momento e alumnonan no ta komprendé mas kiko e ta
papia.

Diripiente e ta sak riba e stul na man drechi. Jufrou Etna
ta purba pa sinta regt pero e no ta logra.

John ku a sigui e kurso di Reanimashon na Fundashon
Kuida nos Kurason ta kore bai yude. Jufrou Etna ta purba
pa splika John un kos pero John no ta komprendé. Un ta
dura largu ku Jufrou Etna ta bai fo’i dje, su boka ta trék
bai banda drechi.

Mesora John ta ripara ku ta un atake di serebro el a
haha.

John ta pidi un hende yude pone riba suela i ta pidi un
hende yama ambulance pa bini pura.

Mientras tantu Jufrou Etna a kuminsa ta ronka i e no ta
halando rosea normal.

Un atake di serebro ta un di e susesonan mas radikal ku
por tuma luga den bida di un hende.

Di un momento pa otro, un hende por keda paralisa na
un banda di kurpa.(lesa nos foyeto:Atake di Serebro).
Den 20 te 40% di kaso tin sefalnan kortiku ku ta
anunsia e atake. E sorto di sefialnan ei yama TIA. Un TIA
(Transient Ischaemic Attack) ta un atake pasahero kousa

pa opstrukshon den fluho di sanger.

E sefalnan en kuestion (TIA) sa ripiti varios biaha promé
ku e atake mes tuma luga. E sefalnan por varia. Di
repente un brasa ta perdé forsa, e no tin eful mas, of tin
biaha tambe ta trata di un brasa i un pia na e mesun
banda. Tin biaha e boka ta bira un banda. Djis un ratu.
Despues di un 10 mindt tur kos ta normal atrobe. Otro
senal ku ta paresé repentinamente: na un banda, sea
robes of drechi, bo no ta mira kasi nada ku un wowo of
ku tur dos wowo. Mundu a disparsé na e banda ei, of bo
ta mira solamente un mancha shinishi. Algun minut
despues e sensashon strafo aki ta disparsé. Otro senal:
di repente bo no por hafia e palabra ku bo ta buska, e
hendenan rondé di bo ta haha ku bo ta papia kos sin pia
sin kabes i nan ta keda tur sobresalta. Pero, danki Dios,
un kuartu di ora despues bo ta papia normal atrobe. Ta
importante pa tuma e sefalnan aki na serio i laga
investiga nan.

Por ta ku ta hafia un kousa pa kua tin bon tratamentu.
Desafortunadamente esei no semper ta e kaso. Tin
biaha nan no ta hafa niun kousa. Un atake por presenta
ademas sin ku nunka tabatin ningun senal.

Fluho di sanger opstrui

Sélnan di serebro ta keda na bida entre otro danki na
oksigeno i glukosa (suku) ku sanger ta transporta hiba
serebro. Si sélnan di serebro no risibi sufisiente
oksigeno i glukosa, nan no ta sigui funshona bon i e
sefalnan, ku nos a referi na dje, por presenta.
Problema den kaso di opstrukshon di fluho di sanger den
serebro por tin nan origen den arteria (bena), den sanger
of den e "pomp" (kurason).

TIA sa presenta hopi biaha inesperadamente. Pero esei
no ke men kunada no a sosodé promé. Kasi semper tin
(slag)aderverkalking of den término médiko: artero-
sclerose. Den e kaso aki e parti paden lisu di e
arterianan a sufri dafo aki aya. Na e luganan ei plachi di
sanger i supstansianan vet manera kolesterol a kuaha i
keda pega. Di e klonchinan ei un pida por 10s. Un pida
asin'ei, ku nan ta yama tambe un prop of embolus, ta
bai ku e fluho di sanger. Un embolus por keda pega
den un arteria mas chikitu i ferstop’e of difikulta
pasashi di sanger. E plachinan di sanger pega na otro ta
forma un klompi di sanger kuaha. Esei nos ta yama un
thrombus. Un thrombus por difikulta of hasta blokia fluho
di sanger den e arteria. E partinan di serebro ku, pa

suministro di oksigeno, ta dependé di e arteria en
kuestion ta hafia nan den problema.

No opstante, e fluho di sanger ku ta bai serebro por sigui
kore sufisiente durante basta tempu. Tin varios motibu pa
esaki.

Na promé lugé e fluho por bira te 10x ménos ku normal,
promé ku realmente presenta problema.

Na di dos lugd, tin no ménos ku kuater arteria ku ta
alimenta e serebro: dos na parti dilanti (garganta) i dos
na parti patras (palu di garganta). Via un sorto di rotonde
esakinan ta konekté ku otro i asina nan por tuma otro su
trabou pa gran parti over.

Ora un embolus of un thrombus verstop un arteria
kompletamente, manera un korki riba un boter, ta
presenta un situashon agudo. E resultado ta: un TIA of
un atake di serebro.

Un ritmo di kurason iregular of un preshon haltu por tin
komo konsekuensha formashon di klompi di sanger

kuaha. Asina por tin relashon entre kurason i kabes.
Bou di preshon di e fluho di sanger, un embolus chikitu
por garna lihé. Den e kaso ei e opstrukshon di e arteria
ta disparsé lihé. Den kaso di TIA generalmente ta trata di
e sorto di embolusnan chikitu asina. P'esei e opstruk-
shon den kaso di TIA ta dura kortiku.

Ripitishon di TIA

Un TIA por presenta un solo biaha, pero e por ripiti
rapido tras di otro. Esei ta sosodé, ora kada bes tin
embolus 10s den un arteria ku ta ferkalk i ta bai ku e fluho
di sanger. Si tur e embolusnan sigui e mésun ruta i kada

be yega na e mésun kaminda den un arteria mas chikitu
i opstrui einan e fluho di sanger un ratu asina, ta
presenta kada biaha un TIA, pues un opstrukshon
pasahero den fluho di sanger. Tin kaso konosi kaminda
por lo ménos 10x den un siman e mésun trastorno a
presenta.

Naturalmente un embolus por yega tambe den un otro
arteria den e serebro. E or'ei e resultado por ta
kompletamente distinto for di esunnan promé. Pasobra
tur TIA no ta okashona semper e mésun sintoma.

No preokupa innesesariamente

Hopi di e senalnan ku ta karakteristiko di un TIA por
presenta tambe den kaso di migraine. Esei no ke men ku
nan ta ménos ferfelu, pero si un poko mas inosente. Den
kaso di migraine ta eksisti un kontrakshon temporal,
ounke serio, di e arterianan den serebro.

Mas parti migraine ta anunsia su mes ku un dolé di
kabes ku kada biaha ta bira mas fuerte. Kasi nunka e
dolé di kabes karakteristiko aki no ta presenta den kaso
di TIA. Tambe ora bo sinti manera vruminga den bo man
of pia, of ku bo ta sinti gana di saka of tin biramentu di
kabes i bo ta mira strea, kual ta sintomanan ku sa
presenta den kaso di migraine, kasi nunka no ta sefal di
un TIA. Semper TIA ta presentd inesperadamente, di un
forma abrupto. Kasi semper e ta di durashon kortiku.
Solamente un ke otro biaha sa sosodé ku e ta dura mas
i ta disparsé te despues di un par di ora.

Meskos ku un TIA ta presentd, meskos e ta pasa
generalmente di un forma basta abrupto.

TIA no ta kousa daiio visibel, pero mester
tum'é na serio

Por lo general TIA no ta kousa dafo permanente na bo
kurpa. P'esei no ta semper por konstata ku un persona a
hafia un of mas TIA. E dokter ku ke sa si un pashent a
sufri un of mas TIA, ta dependé hopi biaha di loke e
pashént bis'é. Pero pa eksperiensha nos sa ku ora un
hende sufri un TIA, kasi nunka e no ta bisa dokter esei di
su mes. Ta te ora dokter puntr'é, e ta atmiti. Esei ta parse
strafio, pa motibu ku maske no tin dafo visibel den kaso



